
Ti xroon yoxin ikjin ch'in
Pablo chr'énhen ch'an ti ch'in
Timoteo

Ch'in Pablo nixjehe ch'an ti ch'in Timoteo

1 Janhan Pablo mé kjueydna Jesucristo t'aha
ch'an xra kixin xikaha tjinkaon Dios kixin mé
xikaha 0 chréonka ch'an kixin tsjanjon ch'an
kjuachaxin tsochdnta chojni kjuachon jnkochrixin
ti tsinkdchénki sin Jesucristo. 2 Ikjian ti xroon
i1 chr'anhan jaha kicho ni Timoteo. T'itkuan éxi
xjanna ti jaha mé ima tjuaha. Kjuasayé It'éni Dios
la ko Inchéni Jesucristo chrokjuintayavan ch'an la
ko chrokuikonoaha ch'dn la ko chrotjaha ch'an
kjuaxroxin.

Chrochronka ch'dn kixin tinkdchonki ch'an Jesu-
cristo
3 Xraxinkavan ti jaha tié nixjaha Dios nchakotjin
la ko tie la ko tjétjdnchaha kjuasayé Dios Kkixin
ima tinkachonkia ch'dn. Jehe ch'dan mé t'aha
xra kain asennd éxi xikaha mé k'uékjich'e ti sin
tsik'axrjenixinna. 4 Xraxinkavan jnkochrixin nkexri
tsjanka la tjinkavan Kkixin chrotsjaha ti jaha inad
kixin tsochéhe asennd. 5 O nona kixin kain asan
tinkachonkia Jesucristo. Kjaxin nachria tjan Loida
la ko ind tjan Eunice mé saoxin kuinkachonki sin
Inchéni Jests la nta 6 nona kixin kja kjaxin jaha
xikaha tinkachoénkia ch'an.

6 A nta ijle ntaxraxinkdvan  kixin
chrok'uitjdyanhya ti kjuachaxién Dios kjuanjon
ch'an k'uayéhé ti6 kjuaké tjana chritadn ti
jaha. 7 Dios la kjuanjonhya Nchakuen ch'dn
kixin tsochrakonni. N&hi. Kjuanjon ch'an ti
Nchakuen ch'an kixin tsochdntani kjuachaxin
la ko jina tsotjueheni ch'dn la ko jina tsjenkayaxinni.
8 Chrokésuahya chréchronka Kkixin tinkachonkia
Inchéni la ko kjaxin chrokdsudhya chréchronka
kixin janhan tjéchjinaxian ti xrjanka itén ch'an.
Kjonté la ichd jina chrokjuasOtexidn ti tjakua ti
tan tsadxinni kixin ti kjuachaxin kuente Dios
0 k'uayéhé. 9 Jehe Dios mé kuadxinni la ko
kjueyd ch'an ti jeheni Kkixin jina chrok'uejoni.
La jehya ti xra jina kjuich'eni ntd chrokuadaxinni.
Nahi. Kjuasayé Dios kjueya ch'dn ti jeheni kixin
tsinkachodnkini Jesucristo. Ti naxa XranKkixixinhya
chjasintajni mé tsikjenkayaxin ch'an tiha kixin jehe
ch'dn mé imad tjueheni ch'dn. 10 Nt4 jie ¢ kjuakoxin
Dios kixin tjuéheni ch'an kixin 6 kui ti nkexro
tsadxinni me Jesucristo. Kjuinchek'itjdyan ch'an ti
kjuachaxin k'uéchdnta ti kjuach'én kixin kjuacha
ch'dn xecho6n ch'dn inad. Chronkaxin itén ch'adn
nkexri tsadxinni nta 6 konoexinni Kixin ti kjuachon
kjuakoxin ch'dn mé xitjahya ts'itjayan.

11 Dios mé k'uetuanna satsjixrjanka itén ch'dn la
ko Kkjueydna ch'an tsjakoha ti sin jehya sin judio
ti tan jina. 12 Mé xikaha tjétjasOtexinna kain ti
nkehe i la kjonté tésuanahya kixin 6 choxian jina ti
nkexro tinkachonkia. Mé 6 nona kixin chonta ch'an
kjuachaxin ts'ayakonhenni ch'dn tsjixrakajia ti yaon
tsokjan ch'an. Méxra janhan tjaha ch'an asenna
kixin ts'ayakonhen ch'an.

13 T'itjdyanhya tjakua kain nkehe jina 6 kjudkoha.
Naxa titekdvan la ko tjuehé kichuara kixin tin-
kachonkia Cristo Jesus. 14Kjuachaxién ti Nchakuen
Dios chontani jnkojnkoni mé t'ayakonhén jina ti tan
tjakua kjuintakitonhan Dios k'uayéhé.

15Jaha mé 6 noha kixin kain ti sin estado Asia mé
jehe sin kuitona sin la ko kjaxin ti ch'in Figelo la
ko ch'in Hermogenes. 16 Tjdnchdha Inchéni Kixin imé
tsikondehe ch'an ti sin tjejo ntoe ti ch'in Onesiforo
kixin jehe ch'dn mé ima kjuinkitsana ch'an la ko
kosuehya ch'dn ikui ch'dn kjonté tjéchjina. 17 Ti
nanta kjuiji ch'an chjasin Roma nta kuitoehya
ch'dn kjueyana ch'dn hasta k'uitjana. 18 Tjanchdha
Inchéni Kixin ti yaon itsi ch'dn nta chrokuikondehe
ch'an ti ch'in a kixin jaha 0 noha jina kixin nkexri
Kjuinkitsa ch'dn ti janhan ti chjasin Efeso kjaxin.

2

KjuincheyOexin ch'in Pablo kixin jeheni éxi yoOhe
ijnko soldado jina kuénte Jesucristo

1 Jaha xjeenni tdkja ti kjuachaxin kjuasayé
Jesucristo kjuanjon ch'dn Kkixin tsjinkitsa kixin
tinkdchoOnkini ch'dn. 2 Ti nkehe kuinhin kjuakua
nkayakon nchonhya chojni mé xikaha chjehé ti xra
tisinjina choxian jina ch'e xra kixin nta jehe sin meé
xikaha chrokjuakohe sin i so chojni inaa.

3 Jaha la kjonté nchénhya nkehe kjuasétia
la chrokjuacha kixin ijnko soldado jina kuente
Jesucristo. 4 Kohya nijnko soldado jina ch'e
xra chrok'uixenhen o0kjé xra Kkixin t'ichjanxin
jnkojinxOn xra sich'e ch'dn kixin éxi tjinkaon ti
nkexro t'etuenhen ch'dn. 5 Mé xikaha éxi ydhe

ijnko nkexro tsotsitdn. Nta tsjachahya ts'ayéhe
ch'an nijnko nkehe ti sinchexiteyéhya ch'an ti sin
t'etoan. 6La éxi y6he ijnko nkexro ch'e xra nonte
nta chonta ch'an kjuachaxin saoxin tsakja ch'an ti
nkehe ts'6na. 7 Chroxraxinkdvan jina kain ti nkehe
xrjanka la inchéni meé tsjinkitsa tsiénxian kain
nkehe.

8 Xréaxinkdvan Kkixin Jesucristo la 6 xechon
ch'dan. Jehe ch'dn mé k'uaxrjenixin ch'dn ch'in
rey David. Tiha meé ti tan jina tsadxinni tjétjakua.
9 Ti tan tjéxrjanka mé tjasOtexinna. Tiha mé
tjéchrontetoxinna cadena éxi ijnko chojni tsikjaya la
kjonté ti itén Dios la jehya tjechrontetoxin cadena.
10 Méxra kjonté nchdnhya t'atsinka ti janhan la
ntaxiteyd Kkixin ti 1 so sin kjueya Dios tsadxin sin
ch'dn Kkixin tsochodnta sin kjuachon jnkochrixin
kixin tinkachonki sin Jesucristo.

11 Tihi mé chaxin:

Ti jehe ch'dn k'uénxinni ch'dn a ntd chr'éxin
ts'ejokoni ch'an.

12 La ti tsjasOtexinni ti jehe ch'dn la nta kjaxin
ts'dyéheni  kjuachaxin kuente ch'an
ts'etoanni.

A nta ti chrokjuinchemani ti jehe ch'an na nta kjaxin
ch'dn la xikaha sich'e ch'an.

13 Kjonté nchexiteyehyani ch'dn la jehe ch'dn
tjenchexiteya ch'an

kixin Dios la xitjahya sich'ia ch'an.

Chrokjuich'eni ti xra jina

14 Nchexraxinkdvan sin kain ti nkehe i. Dios
tjetsjehe tétuenhén sin kixin chrékuitohe sin ti nixja
sin tjanjonxin sin Kixin 6 chonko tiha la ninkehd
sinkihya. Ti xikaha ch'e sin la sinchek'itjayan sin

ti sin tjejdtinhin. 15 Sich'e xra jina kixin tsoxrjinhin
Dios ti xra tjech'e a. Ntoa chrokjuakua ti tan jina
chaxin kixin ntd chrok'uichjanxinhya chrdékdsuaha.
16 La titohé ti nkehe naxrjénhya la ko chénké nixja
iso sin kixin ti sin nixja xikaha la antsi tsinkak'anki
ti nkehe jinahya nixja sin. 17 Ti nkehe jehya jina
tjako sin mé éxi yohe ijnko iton soa sitinkachr'enka.
M¢é xikaha tjako ti ch'in Himeneo la ko ch'in Fileto.
18 Jehe sin mé ¢ kjuixin kuitohe sin ti ntia ntod la
ntachro sin kixin 0 kjuixin k'uatsinka ti tsoxechon
chojni. Nta xikaha ch'iyehe sin ti 1 so sin la
tsjitoxinhin sin ti nkehe tinkdchonki sin. 19 Kjancho
ti sin tinkdchonki Dios éx1 yOhe ti xro xrankixixin
tjat'o xitjahya tsoxika la chonta éxi ijnko sello
ti itén Dios ntdchro kixin: “Inchéni mé tjatsoan
ch'an ti chojni kuénté ch'an”,” la kjaxin ntéchro
kixin: “Kain ti sin tinkachoOnki Cristo mé t'ichjanxin
chrokuitohe sin kain nkehe jinahya,” mé xikaha
ichro itén Dios.

20 Tjnko nchia jié kuénte ti sin rico la siin
vaso tsik'Gna chica oro la ko vaso tsik'ona chica
plata. La kjaxin siin nkehe tsik'0na ntachiso la
ko nkehe tsik'6na nchetje. Iso la xra ¢ tsik'éna
kuénte ti Xra tjetoan la i so la tsik'Ona kuénte ti xra
tjetuanhya. 2! A ntd ijnko chojni chrokuitohe
kain jie chrokoyohe éxi ijnko vaso tjod jina
kixin chrékuichdxinhin Inchéni. A ntd ti nkexro
xikaha chrokjuich'ehya ti nkehe jinahya Kkixin
chrokuichdxinhin Inchéni ti xra jina.

22 Titohé kain ti nkehe jehya ti jina téxrjinhin 1 so
ti sin ntasod a. Chrokjuak'e ti ntia ntoa la ko kain

* 2:19 Ntmeros 16.5; Juan 10.14

asan chrokuinkachoOnkia Cristo la ko chrotjuéhé kain
chojni la ko kjuaxroxin chrok'uejokoa kain sin. Mé
xikaha chrok'uéjo kain xin ti sin kotjoa asén mé
kain ti sin tinkdchonki Inchéni. 23 Jaha chrékuahya
kuenté ti sin lonti tjenkayaxinhya jina kixin jaha 0
noha kixin xrahya chrokjuanjonko kich6 sin. 24 A
ntad ninkexro ch'ehe xra Inchéni chrokjuanjonko
kich6 sin Kkixin jina chrokjuinkitsa Kkicho sin.
Chrokonohe sin kain nkehe jina chrokjuako sin
la ko chrékoéninkakuenhya sin kicho sin. 25 Kain asén
sin jnkojina chronixjehe sin ti sin titekakonhya
kixin chrdchonhen sin kixin Dios chrokjuinkitsa
ti sin a chrok'uixinki ti ntodhya tjenkaydaxin sin
kixin ntd chrokonohe sin ti nkehe chaxin ntoa
chroékjuich'e sin 26 kixin t'ichjanxin chrékdénohe
sin nkexri chrékuadxin sin Kixin ch'in Tsochren
tjinkaon chrokjuich'iyehe sin nta chrokjuasin sin
jie.

3

Nkexri ts'ejo ti chojni chjasintajni ti yaon tsjix-
ixin
1 T'ichjadnxin chrékdnoha kixin ti yaon tsjix-
ixin nta itsi ti yaon kjuaxrodxinhya ts'ejé chojni.
2 Ti sin chjasintajni tsinkdchdnkihya Inchéni mé
ima chrok'uetoan sin jeho la ko ima tsoxrjinhin
sin chichaon la ko sinchehnke sin la ko ima
ts'antaxinhin sin Dios. Smchex1teyehya sin it'é sin
la ko iné sin la ko tsochdntahya sin kjuasaya la ko
tsinkdchoOnkihya sin ninkehd dios. 3 Tsotjuehya sin
kicho sin la ko tsikonoehya kicho sin la ko tsjonta
sin kichd sin la ko ninkexrd tsochrakuenhya sin la

antosén sin tsjasin sin jie, la ko ima tsojiehe sin la
ko ima tsoninkakonhen sin kain nkehe jina. 4]Jehe
sin mé sinchekji kicho sin la ko tsjenkaydaxinhya sin
jina la ko sinchehnke sin. Tsotjinkaon sin tsjeya sin
ti nkehe ntachro asén sin 0 a nta tsjeyahya sin Dios.
5 Jehe sin la éxi chojni tinkdchénki Dios xikaha
ts'ejo sin. Kjancho chaxinhya. TsinkachoOnkihya sin
ti kjuachaxin kuénte Dios chaxin ntoa.

Méxra jaha la chrokuankiehya ti chojni ch'e
xikaha. 61so ti sin a mé ixri sin t'ixenhen ntoe 6kjé
chojni la ch'iyehe sin ti chojni chjin lonti tjasin jie
la nchexiteyéhe sin kain ti ntachro asén sin. 7 La
xraxin 6 tinkak'itja sin kjanchdé nunca kuienxinhya
sin ti nkehe chaxin ntod. 8 A nta éxi y6he ti sin
k'uékjinchexroan mé ch'in Janesla ko ch'in Jambres
mé Kk'uéninkakonhen sin ch'in Moisés mé xikaha
ti sin tjako ijie ninkakonhen sin ti nkehe chaxin
ntod. Ima jinahya ti kjuaxrexinkaon kuénte sin la
ko titekakonhya sin ti nkehe chaxin tinkachdnkini.
9 Kjancho tsjachahya sin sich'ia sin isé kixin kain
chojni tsonohe kixin ti sin a mé lonti sin Kkixin éxi
xikaha tsikonhen ti yad sin k'uékoninkakonhen ch'in
Moisés.

Tinkehe kjuixixin k'uetuenhen ch'in Pablo ti ch'in
Timoteo

10 A ntd jaha mé 6 kuitekavan ti nkehe kjuakua.
O noha nkexri kjuak'é janhan la ko 6 noha ti
xra Kjuit'a janhan. O noha nkexri tinkachdnkia
Inchéni la ko noha kixin tjokahya koninkavan la

ko noha nkexri tjuaha chojni. O noha kixin
kjonté koninkaon chojni la kuitgahya ti xra a
11 kjonté chonkina sin la ko kjuasdtena. O noha



2 TIMOTEO 3:12 viii 2 TIMOTEO 4:4

nkehe konna ti chjasin Antioquia la ko Iconio la
ko Listra. Chrok'dyanna sin la kjuinchekjuasOtena
sin kjanchd Inchéni mé Kjuinkitsana kjonté kain
ti nkehe chrékonna. 12 Kainxin ti sin tjinkaon
tjod chrok'u'ejo sin nchexiteyéhe Cristo Jesus la
t'ichjdnxin tsjasote sin. 13 A ntd ti sin jinahya la ko
ti sin ixri ch'ia sin mé ts'éna sin antsi jinahya. Jehe
sin xrich'ia sin la ch'iaxin sin nkehe jinahya.

14 Taha la jina chrokjuak'e la i chrokjuinkihya ti
nkehe k'uitja la ko ti nkehe ¢ kuitekdvan. Jaha
la 6 noha ti nkexro kjuakoha. 15Jaha la desde
Xjanntsia k'uitja nkexri nixja xroon itén Dios la
ttha mé tonoexinni kixin Cristo Jesus tsadxinni Kixin
tinkachdnkini ch'dn. 16 Ntd kuenté xroon Biblia
kjuachaxién Nchakuen Dios kjuinkitsa ti nkexro
ikjin la titha mé jina tsoxracuexinni ti nkehe chaxin
la ko tiha mé jina tsjentuéheni la ko tsjinkitsani
tsonoheni nkexri chroék'uejoni ntoa 17 kixin ti
nkexro tinkdchdnki Dios chrokonohe jina la ko
chrokjuacha sich'e kain ti xra jina.

4

1 Kjuachaxién Dios la ko Inchéni Jesucristo, ti
nkexro itsi éxi ijnko rey la sinchekitoexin ijié
kain chojni tjejochon la ko ti chojni tsik'en, 2 mé
tétuanhan chrokjuakua itén Dios kain asan kjonté
& chrokuinhin sin 0 nahi. Nixjehé sin jnkojina
kixin tsitekaon sin la ko tjéntuéhé sin jnkojina.
Chrokoninkdkonhya chrokjudkohé sin. 3 Itsi ijnko
yaon nta tsotjinkakonhya sin tsinhin sin ti nkehe
jina. A ntd sinchexiteyéhe sin ti nkehe ntachro asén
sin 6. Tsjeyd sin nchonhya maestro tsjakohe sin
jehd ti nkehe téxrjinhin sin chrdékuinhin sin. 4 Méxra

tsitohe sin ti nkehe chaxin ntoa la nta itsa sin
kuenté kain nkehe chaxinhya. > Méxra jaha jina
chrokjuenkaydxian la chrdkjuacha Kkjonté tsjasotia.
Chrokjuintaxin chrokjuich'e xra chrokjudkohé cho-
jni itén Dios tsaaxinni mé xikaha sinchexiteya jina
ti xra chonta.

6Ntd janhan 6 kjuixraka ti hora tsjasotenala ko 6
kjuixraka ti hora its'én. 7 O kjudnjonkian jina kain
ti nkehe jinahya la ko 0 kjuixinna ti xra kuentana
la ko kuitoahya jina kuinkachonkia Inchéni. 8 A
nta ijie la ti nkehe tsitonna mé tjechonhen kixin
jina kjuak'é ntihi. Tiha mé tsjanjon Inchéni ti yaon
itsi ch'dn. Jehe ch'an mé ijnko juez jina. Jehya
kixin janhvan tsdkjaa ti nkehe tsjanjon ch'an. Nahi,
kjaxin kain ti nkexro kuitekaon sin ch'adn la ko
chéhe sin tjejochOnhen sin tio6 tsi ch'an.

Ch'in Pablo k'uetoan tsjijitsjehe sin ch'dan

9 Jaha chrékodxakonhan tjoka chroék'uinkatsjehé
ti janhan 10 kixin ch'in Demas la kuitohe ch'dn ti
janhan kixin imd koxrjinhin ch'an ti nkehe kueénte
chjasintajni. Satsikji ch'dn chjasin Tesalonica. Ch'in
Crescente mé satsikji ch'an chjasin Galacia a nta
ch'in Tito satsikji ch'dn chjasin Dalmacia. 11 Jehé
ch'in Lucas naxa tjékian ch'an. Tjikjéya ch'in Mar-
cos la tsjikuana ch'dn ntihi kixin jehe ch'an mé jina
tsjinkitsa ch'an ti xra chonta ntihi. 12 A nta ch'in
Tiquico mé kuétuanhan ch'an satsji ch'an chjasin
Efeso. 13 Ti6 ts'inka ts'inkakuana ti ka t'itsate
kuitoha chjasin Troas ntoé ch'in Carpo la ko kjaxin
ts'inkakuana ti libro kuéntana la ko koi ti tjoé iko
tsik'6na xroon.

14 T{ ch'in Alejandro ti ch'in ch'e xra chica mé
nchonhya nkehe jinahya kjuich'ena ch'an. Kjanchd
Inchéni mé tsjenkehe ch'dn kain nkehe Kjuich'e
ch'an. 15Jaha mé toxakonhan kixin ti jehe ch'an kixin
ima ninkakonhen ch'an ti nkehe tjakoni.

16 A ntd ti saoxin k'uéya ti sixree ti kjuia ti tjejd sin
la ninkexr¢ kjuinkitsahyana. Kain sin me kuitona
sin janhvan. Kjonté xikaha la tjanchdha Dios
kixin chrokuahya ch'dn kuéntd kixin Xikaha kjuich'e
sin. 17 Kjanch6 Inchéni mé chaxin kjuinkitsana
ch'anla kjuanjon ch'dn kjuachaxin kixin tsjachana
naxa jina tsjakua itén ch'an. Nta kuinhin kain
ti sin jehya judio. A ntd Inchéni Kkjuinkitsana
kixin kjOnehyana koxra. 18 Inchéni mé tsjinkitsana
kixin naxa tsonnahya kain nkehe jinahya. Jehe
ch'anmé ts'ayakonna ch'dnts'ixanhan titjet'etoan
ch'dn nkaya nkajni. Kjuasayé ch'an kixin xikaha
jnkochrixin tsoxiteya. Amén.

Ch'in Pablo kjuixixin nixja ch'dn

19 Jaha nixjehé ti tjan Prisca la ko ch'in Aquila
la ko nixjehé ti sin siin ntge ch'in Onesiforo.
20 Kuitohe ch'in Erasto chjasin Corinto. A ntd
ch'in Tréfimo kuitohe chjasin Mileto kixin konihi
ch'dn. 21 Téxakonhan chrék'uinka naxa t'ixenhya
nchakuen kin. Ti ch'in Eubulo la ko ch'in Pudente
la ko ch'in Lino la ko tjan Claudia la ko kain sin
kicho¢ ni ntihi nixjaha sin jnkojina.

22 Inchéni Jesucristo chrok'uajikoa ch'an la Dios
chrokjuintayaonrd kain ra meé xikaha tsoxiteya.
Amén. O tjen.

